
Abstrak

Masalah penyalahgunaan dadah merupakan satu isu sosial yang masih
membimbangkan di Malaysia. Statistik menunjukkan terdapat peningkatan tingkah
laku jenayah dalam kalangan penagih dadah.Sehubungan dengan itu, kajian ini
bertujuan mengkaji penglibatan penagih dadah dalam perlakuan jenayah. Kajian ini
memfokuskan kepada faktor-faktor pendorong perlakuan jenayah, bentuk jenayah
yang dilakukan, jenis dadah yang diambil oleh subjek yang terlibat dengan jenayah
serta bentuk sokongan sosial yang diperlukan oleh mereka. Kajian ini melibatkan
sembilan subjek kajian yang terdiri daripada penghuni dan bekas penghuni Pusat
Pemulihan Dadah Narkotik (PUSPEN), Bukit Cabang, Perlis. Rekabentuk kualitatif
melalui temuduga separa berstruktur digunakan dalam proses pengumpulan data. Data
dianalisis menggunakan kaedah tematik. Hasil kajian menunjukkan faktor-faktor
pendorong kepada perlakuan jenayah ialah faktor persekitaran, pengaruh rakan sebaya
dan kelemahan diri sendiri. Manakala, bentuk jenayah yang dilakukan adalah
pengedaran dadah, jenayah harta benda serta mencedera dan membunuh. Antara jenis
dadah yang digunakan adalah heroin, syabu, morfin dan ganja. Sokongan yang
diharapkan oleh subjek kajian adalah penerimaan daripada keluarga dan komuniti
untuk memulihkan fungsi sosial mereka. Berdasarkan hasil kajian, intervensi kerja
sosial melalui pendekatan keagamaan, demografi, hubungan sosial dan intervensi
individu adalah perlu bagi membantu penagih dadah kembali sebagai individu yang
produktif dalam masyarakat. Langkah ini juga penting bagi mengurangkan
penglibatan penagih dadah dalam perlakuan jenayah.

Kata kunci: Penagih dadah, perlakuan jenayah, faktor pendorong, jenis dadah,
sokongan sosial

Abstract
Drug abuse continues to be a problematic social issue in Malaysia. Statistics show an
increase in criminal behaviour among drug addicts.Therefore, this study aims to
examine the involvement of drug addicts in criminal behaviour. This study focuses on
risk factors of criminal behaviour, pattern of crime, types of drug that was taken by the
subjects and types of social support as required by the subjects. This study involves
nine research subjects comprising clients and former clients of Pusat Pemulihan Dadah
Narkotik (PUSPEN), Bukit Cabang, Perlis. Qualitative design through semi structured
interview was used for data collection. Thematic analysis was utilized in this
study.Results show risk factors of criminal behaviour are environment, peer groups
and self-weaknesses. Meanwhile, types of crime are drug trafficking, property crime,
inflict an injury, and murder. Among types of drug are heroin, ice, morphine and
marijuana. Social support required by the subjects is family and community acceptance
to enhance their social functioning.Based on findings of the study, social work
intervention through spirituality approach, demographic, social relationship and
individual intervention are needed in helping drug addicts to be a productive individual
in the society. These actions are significant in reducing the involvement of the drug

addicts in criminal behaviour.

Keywords: Drug addicts, criminal behaviour, risk factors, type of drugs, social

support

BAB SATU

PENGENALAN

11  Pendahuluan

Masalah dadah merupakan gejala sosial yang sangat membimbangkan masyarakat
umum dan ia perlu dibasmi, diselesaikan atau diperbaiki melalui tindakan bersama
oleh semua lapisan masyarakat (Abd. Hadi, 2004). Jika dahulu, isu dadah ini mungkin
hanya terkenal dalam kalangan dewasa sahaja, namun trend masa kini telah berubah
di mana gejala dadah ini sudah meliputi seluruh lapisan masyarakat tanpa mengira
jantina, umur, keturunan, pangkat, bangsa mahupun agama. Menurut statistik Agensi
Antidadah Kebangsaan (AADK) bagi tahun 2015 sebanyak 16,000 penagih dikesan di
seluruh negara dan 70% daripada populasi penagih dadah adalah dalam kalangan belia

(Mohamad, 2017).

Masalah dadah ini merupakan masalah sejagat dan ianya sangat sinonim dengan
aktiviti jenayah. Menurut Yahya (1999) jenayah yang melibatkan penagih dadah di
Malaysia semakin hari semakin membimbangkan. Masalah penglibatan penagih dadah
dalam perlakuan jenayah bukan sahaja berlaku di Malaysia tetapi juga di seluruh
dunia. Terdapat banyak kajian menunjukkan pertumbuhan penagihan dadah di setiap
tempat sering membawa kepada peningkatan kadar jenayah (Faupel, 1991; Golden
1985; Ratner, 1993). Hasil Kajian Australian Insitute of Criminology menunjukkan
bahawa 53% daripada pesalah jenayah harta benda mengambil dadah jenis heroin

semasa melakukan jenayah (Charun 2011).

4, Sebarang pertanyaan berkaitan, pihak puan boleh berhubung terus dengan
Encik Abdul Hamediee bin Ibrahim di talian 03-8911 2268 dan Puan Noor Faziyah
Binti Hashim di talian 03-8911 2379. '

Kerjasama dan perhatian puan di dahului dengan ucapan terima kasih.
Sekian.

